
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8४९ কোরাণ শরিফ ।
পালক তাহা সত্য করিয়াছেন, এবং যখন আমাকে তিনি কারাগার হইতে বাহির করিলেন নিশ্চয় তখন আমার প্রতি উপকার বিধান করিলেন, এবং তোমাদিগকে অরণ্য হইতে ও আমার ও আমার ভ্রাতৃগণের মধ্যে যে শয়তান বিরোধ উপস্থিত করিয়াছিল তাহাহইতে লইয়া আসিলেন, নিশ্চয় আমার প্রতিপালক যাহাকে ইচ্ছা করেন তাহার প্রতি কোমল ব্যবহারকারী হন, নিশ্চয় তিনি জ্ঞাতা ও নিপুণ * । ১০০ । হে আমার প্রতিপালক, তুমি আমাকে রাজ্যদান করিয়াছ এবং বৃত্তান্তের ব্যাখ্যা করিতে শিক্ষা দিয়াছ, তুমি স্বর্গ ও পৃথিবীর স্বষ্টি কর্তা, ও তুমি সংসার ও পরলোকে বন্ধু, আমাকে বিশ্বাসী অবস্থায় মৃতু্যগ্রস্ত করিও এবং সাধুদিগের সঙ্গে আমাকে মিলিত করিও । ১০১ । (হে মোহম্মদ, ) ইহা অব্যক্ত সংবাদাবলী, আমি তোমার প্রতি ইহা প্রত্যাদেশ করিতেছি, ণ এবং যখন তাহারা আপন কার্যের যোজনা করিয়াছিল ও তাহার ছলনা করিতেছিল তখন তুমি তাহাদের নিকটে ছিলে না । ১০২ ৷ এবং যদি তুমি বিশ্বাসী হইবার জন্য উত্তেজনা কর, অধিকাংশ লোক (তাহাতে সম্মত) নয়। ১০৩। তুমি তাহাদের নিকটে ইহার জন্য (কোরাণ


	সুখ সম্পদ পরমেশ্বরের কৃপায় তুঃখ বিপদ শয়তানের প্ররোচনায় হইয়াছে এরূপ লিখিত হইল । পূৰ্ব্বে মৃগ্নিৰ্ম্মিত আদমকে অসিস্তুত দেবতাগণ নমস্কার করিয়াছিলেন, এইক্ষণ ঈশ্বরোদ্দেশ্যে ব্যতীত নমস্কার করার বিধি নাই, কিন্তু ইয়ুসেফের সময়ে এই রীতি প্রচলিত ছিল । (ত, শ, )


অথাৎ তওরয়তে ও পূৰ্ব্বতন গ্রন্থ সকলে ইহার উল্লেখ নাই, ইহা নুতন ব্যক্ত হইল। (ত, শ, )

